
Na Yesaia yɛ odiyifoɔ.  Na n’adwuma ne sɛ ɔbɛka deɛ 
Onyankopɔn aka akyerɛ nkurɔfoɔ.

Na amanfoɔ mpɛ sɛ berɛ biarɛ wɔbɛte Onyankopɔn 
asɛm nanso Yesaia amma Onyankopɔn nsa ansi fam 
da.  Yesaia kaa 
Onyankopɔn 
asɛm wɔ 
ahemfo 
afoforɔ berɛ 
so.



Ɔhene Usia tenaa Yerusalem dii Yuda asase so.  
Ahyɛaseɛ no, Onyankopɔn hyiraa Usia ɛsiane sɛ 
na ɔyɛ deɛ ɛtene wɔ AWURADE ani so.  Nanso 
Usia bɛyɛɛ ahantan na ɔgyaee Onyakopɔn asɛm 
so die.  Ɔbɛyɛɛ kwata na ɔno nko ara tenaa ase 
kɔpemm sɛ ɔwuiɛ.



Ɔhene Usia dii hene mfeɛ aduosia.  Berɛ a ɔwuiɛ no, 
ne ba Yotam bɛdii n’adeɛ na ɔdii hene mfeɛ du-nson.  

Onyankopɔn hyiraa Yotam ɛsiane sɛ ɔtiee 
deɛ Onyankopɔn nam Yesaia ne adiyifoɔ 
nkaeɛ no so kaeɛ.



Na Yotam ba ne Ahas.  Na Ahas adi mfeɛ aduonu na 
ɔbɛdii adeɛ na ɔdii hene mfeɛ du-nsia wɔ Yerusalem.  
Na Ahas mfa Onyankopɔn nyɛ hwee.  Ɔsomm ne 
anyame  atorofoɔ na ɔmaa 
Onyankopɔn nkurɔfoɔ bebree 
nso yɛɛ saa ara.  Ɛwom sɛ 
Yesaia bɔɔ no kɔkɔ deɛ, Ahas 
antie Onyankopɔn kɔkɔbɔ no.  
Ɔwuiɛ 
berɛ a na 
wadi mfeɛ 
aduasa-num 
pɛ.



Onyankopɔn hyiraa ɔhene a 
ɔtɔ soɔ no, Hesekia, ɛsiane 
sɛ ɔbubu abosom no ne atorɔ 
anyame no, na ɔbɔɔ mpaeɛ 
kyerɛɛ Onyankopɔn kronkron 
baako pɛ no.  Berɛ a atamfo 
baa Israel soɔ no, na Hesekia 
nim sɛ n’asraafoɔ no nni 
ahoɔden a wɔde bɛdi nkunim.  
Ɔsrɛɛ Yesaia sɛ ɔmmɔ 
mpaeɛ nsrɛ Onyankopɔn 
nkyɛn mmoa.



Yesaia kɔkaa saa asɛm yi kyerɛɛ ɔhene no.  “Sɛ 
AWURADE seɛ nie: Nsuro ɔtamfo yi… Mɛma wahwe 
ase…” Berɛ tiaa bi akyiri no, Onyankopɔn 
maa ɔtamfo no asraafoɔ no sanee 
wɔn akyi wɔ berɛ a wɔne 
Hesekia anko mpo.



Ɛwom sɛ na 
wɔn a wɔatwa 
ne ho ahyia 
no nnnwene 
Onyankopɔn 
ho saa, 

Yesaia dwenee ne
ho pii.  Da bi, ɔnyaa 
anisoadehunu a ɛte
sɛdeɛ woreso daeɛ

berɛ a wonnaeɛ.  
Anisoadehunu

no mu no, 
Yesaia
hunuu
sɛdeɛ

AWURADE
wɔ 
animuonyam
na ɔyɛ
kronkron.



Onyankopɔn bisaa wɔ 
anisoadehunu no mu 
sɛ, “Hwan na mensoma 
no?” Yesaia buaa sɛ, 
“Me nie.  Soma me.” 
Na wayɛ krado sɛ ɔbɛyɛ 
deɛ Onyankopɔn bɛhyɛ 
biara na ɔbɛkɔ baabiara 
a ɔbɛsoma no.



Ebia Yesaia susuu sɛ Onyankopɔn bɛsoma 
no akɔ nkurɔfoɔ bi a wɔwɔ akyirikyiri baabi 
a wɔntee Onyankopɔn asɛm.  Nanso daabi, 
Onyankopɔn anyɛ saa.



Onyankoɔn ka kyerɛɛ Yesaia sɛ ɔnkasa 
nkyerɛ ɔno ara nkurɔfoɔ a wɔwɔ n’ankasa ne 
kurom.  Ɔnka nkyerɛ wɔn sɛ Onyankopɔn bo 
afu wɔn wɔ wɔn bɔne ho.



Na nnoɔma afoforɔ wɔ hɔ a ɛsɛ sɛ Yesaia ka kyerɛ 
ne manfoɔ - nsɛn nwanwasoɔ a ɛfa Onipa bi a ɔbɛyɛ 
ɔgyefoɔ kɛseɛ na ɔbɛba abɛgye wɔn afiri wɔn bɔne mu 

ne wɔn atamfo
nyinaa nsam.



Na Yudafoɔ no frɛ saa Onipa yi Mesaia.  Ɛwom sɛ na 
wɔrehwɛ anim sɛ Onyankopɔn bɛsoma Mesaia nanso 
nnipa dodoɔ no ara bɔɔ wɔn bra sɛdeɛ ɔmma da.



Nsɛm a Yesaia 
ka faa Mesaia 
ho nyinaa 
wɔatwerɛ wɔ 
ne nwoma mu.  
Ɛwom sɛ 
ɔtwerɛɛ 
weinom mfeha 
bi ansa na 
ɛresie, biribiara 
a Yesaia ka faa 
Mesaia ho no 
bɛba mu.



Yesaia kaa sɛ Onyankopɔn ankasa 
bɛma nsɛnkyerɛne.  Ɔkaa sɛ, 
“Hwɛ, ɔbabunu bi 
bɛnyinsɛn na 

wawo ɔba barima na wato ne 
din Imanuel.”  Na nkurɔfoɔ 
nim sɛ Yesaia reka 
Onyankopɔn Mesaia ho 
asɛm ɛsiane sɛ ɔbaa 
ntumi now berɛ a 
ɔyɛ ɔbabunu.

Afei nso, edin Imanuel
no kyerɛ sɛ Onyankopɔn
ne yɛn wɔ hɔ!



“Wɔawo akokoa bi ama 
yɛn, wɔama yɛn ɔba 
barima; na n’ahennie bɛda 
n’abatiri so.  Na wɔbɛfrɛ 
no Ɔnwanwa, Ofutufoɔ, 
Onyankopɔn Tumfoɔ, Daa 
Agya, Asomdwoeɛ Hene.” 
Na Yesaia nim yie sɛ 
Onyankopɔn bɔhyɛ no 
bɛba mu, ɔkasaa sɛdeɛ 
asɛm no asi atwam.  
Wɔfrɛ wei sɛ nkɔmhyɛ



Yesaia kaa sɛ Mesaia no bɛyɛ kɛse na ɔbɛyɛ nnoɔma 
akɛseakɛseɛ.  Onyankopɔn sane ka kyerɛɛ Yesaia sɛ 
ɔnka nkyerɛ nkurɔfoɔ no sɛ Mesaia no bɛhunu amane 
na wɔakum no.  Na ɛbɛyɛ Yesaia nwanwa sɛ Mesaia 
no bɛyɛ kɛse a ɔwɔ tumi na ɔbɛsane 
nso ayɛ mmerɛ na wɔapira no.  
Nanso Yesaia annye Onyankopɔn 
akyinnye – na ɛwɔ sɛ ɔka deɛ 
Onyankopɔn aka akyerɛ no sɛ 
ɔnka no.  Onyankopɔn bɛma 
ne nkɔmhyɛ no aba mu.



Na ɛnyɛ sɛ Mesaia yi reba ama Yudafoɔ nko ara.  
Onyankopɔn ka kyerɛɛ Yesaia sɛ Mesaia no bɛyɛ 
kanea ama amanaman mufoɔ.  Amanaman mufoɔ 
yɛ nnipa a wɔwɔ wiase a wɔnyɛ Yudafoɔ nyinaa.  
Onyankopɔn dɔ obiara na ne Mesaia no bɛba 
abɛhyira obiara na ɔde nkwagyeɛ aba asase no 
afanan nyinaa.



Yesaia hunu daakye

Ayɛsɛm a ɛfiri Onyankopɔn asɛm, 
Twerɛ Kronkron no mu,

wɔ

Yesaia 1, 6, 7, 9, 53

"Wo nsɛm ano ma hann." 
Nnwom 119:130

Awieeɛ



Saa Twerɛ Kronkron mu ayɛsɛm yi kasa fa yɛn Nyankopɔn 
Nwanwafoɔ a ɔbɔɔ yɛn na ɔpɛ sɛ yɛhunu No no ho kyerɛ yɛn.

Onyankopɔn nim sɛ yɛayɛ nneɛma bɔne pii, deɛ Ɔfrɛ no bɔne no. 
Bɔne ho asotweɛ ne owuo nanso Onyankopɔn dɔ wo pa ara nti 
Ɔsomaa ne Ba Barima koro, Yesu ma no bɛwuu wɔ asennua no 

so gyee wo bɔne ho asotweɛ. Ɛna Yesu sɔre bɛyɛɛ Ɔteasefoɔ bio 
bɛsene kɔɔ Ɔsoro Aheman mu! Sɛ wogye Yesu di na wosrɛ no sɛ 
Ɔmfa wo bɔne nkyɛ wo a, Ɔbɛyɛ. Afei Ɔbɛba abɛtena wo mu ama 

wo ne No atena afebɔɔ.

Sɛ wogye di sɛ yei ne nokorɛ no a, ka yei kyerɛ Onyankopɔn: 
Me Dɔfo Yesu, Megye di sɛ woyɛ Onyankopɔn, na wobɛyɛɛ onipa 

wuu me bɔne ho, na seesei Woda so te ase. Mesrɛ Wo bra 
m’abrabɔ mu na fa me bɔne kyɛ me, sɛdeɛ ɛbɛyɛ a mɛnya ɔbra 
foforɔ seesei, na da koro bi me ne Wo akɔ afebɔɔ. Boa me na 

menyɛ setie mma Wo na mentena ase mma Wo sɛ Wo ba. Amen.

Kenkan Twerɛ Kronkron no na wo ne Onyankopɔn nni 
nkɔmmɔ da biara! Yohane 3:16

